
Kaveri Stuti

ಕಾವೇರೀಸ್ತುತಿಃ

ಕಾವೇರೀ ನಿಮ್ನಗಾ ವಾರಿಲಹರೀಪಾಪಹಾರಿಣೀ .

ತಾರಿಣೀ ಪಾಪಿನಾಮೇನಾಂ ಭಜೇಽಹಂ ಪಾಪಹಾರಿಣೀಂ .. 1..

ಸ್ವಸಾ ಕೃಷ್ಣಾನದ್ಯಾಸ್ತ್ರಿಜಗದನವದ್ಯಾಮಿತಗುಣಾ .

ಸ್ವಸಾರಾದ್ಯಾವದ್ಯಾಮಖಿಲಮಲಪದ್ಯಾಮತಿಘೃಣಾ ..

ನೃಣಾಂ ಗೋಪ್ತ್ರ್ಯಾಚ್ಛಾದ್ಯ ದರಮಸೃತಪದ್ಯಾಂ ಹಿತಕರೀಂ .

ವ್ಯಧಾತ್ಸಾ ಕಾವೇರೀ ಸರಿದವತು ನಃ ಪುಣ್ಯಲಹರೂ .. 2..

ಉದೀಚೀಸ್ಥಾ ಗಂಗಾ ಪೃಥುತರತರಂಗಾತಿಕಪಟಾ .

ಭಟಾನ್ಯಾಮ್ಯಾನುಚ್ಚೈರ್ದರಕರಗಿರಾ ಯಾ ಜಯತಿ ಹಿ ..

ಇಯಂ ಕಾವೇರೀ ತು ಪ್ರಸಭಮಪಿ ತಾನಂತಿಕಗತಾನ್ನಿ
ವತ್ರ್ಯ ಸ್ವರ್ಲೋಕಂ ನಯತಿ ನಿಜಲೋಕಂ ಶ್ರುತಿಮತಾ .. 3..

ಅತೋ ಜಲ್ಪಂ ಜಲ್ಪಂ ಸರಿದಮೃತಕಲ್ಪಂ ತವಯಶ-.

ಸ್ತಟೇ ಭ್ರಾಮಂ ಭ್ರಾಮಂ ತವ ಖಲು ನಿಕಾಮಂ ಶುಚಿಯಶಃ ..
ಮುದಾ ಮಜ್ಜಂ ಮಜ್ಜಂ ತವ ಪಯಸಿ ಜನ್ಮಾದ್ಯಕಹರಂ .

ಸದಾ ಸ್ಮಾರಂ ಸ್ಮಾರಂ ತವ ಭವಹಮಾಹಾತ್ಮ್ಯಮವರಂ .. 4..

ಅಯೇ ಕಾವೇರಿ ತ್ವತ್ತಟಸಮಟನಾದೇವಮನಿಶಂ .

ನಯೇತ್ಕಾಲಂ ಮೇಲಂ ತವ ಕಿಲ ಜಲಂ ಪುಣ್ಯಧುನಿ ಶಂ .

ತಟೇ ಶ್ವೋತಾರಣ್ಯಪ್ರಭೃತಿವರಕಾಶೀಸದೃಶಷಣ್-.

ಮಹಾಕ್ಷೇತ್ರಾಣ್ಯನ್ಯಾನ್ಯಪಿ ತವ ಜಯಂತ್ಯಾಧಿವಿಲಯೇ .. 5..

ಕಾವೇರಿ ಸಿಂಧೋ ನನು ದೀನಬಂಧೋ
ಕಾರುಣ್ಯಸಿಂಧೋ ಭವಘೋರಸಿಂಧೋಃ .
ಮಾಂ ತಾರಯ ತ್ವಂ ಪತಿತೋಽಗ್ರತಸ್ತೇ
ತತ್ರಾಪ್ಯಪೇಕ್ಷಾರ್ಹತಿ ಸಾಧ್ವಿನಸ್ತೇ .. 6..

ಪತಿತೋದ್ಧರಣಾಯ ಸಾಧ್ವಿ ಚೇದ
ವತಾರಸ್ತವ ಭೂತಲೇ ನ ಚೇತ್ .

ಪತಿತಂ ಹಿ ಸಮುದ್ಧರಿಷ್ಯಸಿ
ಸ್ವಜನುಸ್ತ್ವಂ ವಿಫಲಂ ಕರಿಷ್ಯಸಿ .. 7..

ಕಾವೇರೀಸ್ತುತಿಃ

ಕೃಚ್ಛ್ರಾದಿಕವ್ರತಮಿಹಾಚರಣೀಯಮಗ್ರೇ
ನೇಪ್ಯೇಥ ಸದ್ಗತಿಮಿತೀಚ್ಛಸಿ ಚೇತ್ತ್ವದಗ್ರೇ .

ವಚ್ಮಿ ಪ್ರಸಹ್ಯ ಖಲು ಸಹ್ಯಸುತೇ ಪುನಾಸಿ
ತ್ವಂ ಸಹ್ಯ ಇತ್ಯೃಷಿವಚೋ ವಿಮತಂ ಕರೋಷಿ .. 8..

ದೀಕ್ಷಾ ಗೃಹೀತಾಜಗರೀ ಗರೀಯಸೀ
ಯದ್ರೋಧಸಿ ಶ್ರೀಗುರುಣಾರುಣಾಭಸಾ .

ಕಾಯಾಧವಾಯಾಪಿ ಮುದರ್ಪಿತಾಸ್ತುವತ್
ಕಾವೇರಿಕಾಂ ತಾಂ ಖಲು ವಾಸುದೇವಃ .. 9..
ಇತಿ ಶ್ರೀವಾಸುದೇವಾನಂದಸರಸ್ವತೀವಿರಚಿತಾ ಕಾವೇರೀಸ್ತುತಿಃ ಸಮಾಪ್ತಾ .

